ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ Նախագծով առաջարկվում է ՀՀ կառավարության պահուստային ֆոնդից 140,146.0 հազար դրամ հատկացնել ՀՀ արդարադատության նախարարության 1120 «Քրեակատարողական ծառայություններ» ծրագրի 31001 «ՀՀ արդարադատության նախարարության պրոբացիայի ծառայության կարողությունների զարգացում և տեխնիկական հագեցվածության ապահովում» միջոցառմանը՝ 263 հատ (127 տնային կալանքի և 94 վարչական հսկողության սարքեր) էլեկտրոնային հսկողության սարքերի ձեռք բերման համար:
Հաշվի առնելով ՀՀ կառավարության ներկայիս սոցիալական և հումանիտար մարտահրավերներին դիմակայելու անհրաժեշտությունը, առաջարկում ենք ձեռնպահ մնալ պահուստային ֆոնդից գումարների հատկացման վերաբերյալ առաջարկներ ներկայացնելուց և նշված սարքավորումների ձեռք բերման ծախսերը իրականացնել ՀՀ 2024 թվականի պետական բյուջեով ՀՀ արդարադատության նախարարությանը հատկացված ընդհանուր միջոցների հաշվին:
Միաժամանակ հարկ է նշել, որ «Պրոբացիայի մասին» ՀՀ օրենքի «Էլեկտրոնային հսկողության ծառայությունների ֆինանսավորումը» 44-րդ հոդվածի 1-ին կետի համաձայն էլեկտրոնային հսկողության ծառայությունների ֆինանսավորումը իրականացվում է դատական ակտով՝ պետական բյուջեի կամ պրոբացիայի շահառուի միջոցների հաշվին: Սակայն մինչ օրս նշված ծառայությունների ֆինանսավորումը իրականացվել է բացառապես ՀՀ պետական բյուջեի միջոցների հաշվին: Այդ կապակցությամբ առաջարկում ենք կարգավորել պրոբացիայի շահառուների կողմից Էլեկտրոնային հսկողության սարքավորումների կիրառման պարագայում վերջիններիս ծառայությունների դիմաց համապատասխան գումարների ՀՀ պետական բյուջե գանձման գործընթացի իրականացումը: 




2. Նախագծում առկա խմբագրական բնույթի թերությունների վերաբերյալ առաջարկում ենք՝
1. Նախագծի նախաբանում ««Հայաստանի Հանրապետության բյուջետային համակարգի մասին» օրենքի» բառերից հետո ավելացնել «19-րդ և» բառերը, իսկ Նախագծի վերնագրից, 1-ին կետից և N 7 հավելվածի վերնագրից հանել «լրացումներ» բառը,
2. Նախագծի N 3 հավելվածում ներառված 1139 ծրագրի «11001. ՀՀ կառավարության պահուստային ֆոնդ» միջոցառման բյուջետային ծախսերի տնտեսագիտական դասակարգման «Պահուստային միջոցներ» հոդվածը փոխարինել «Շենքերի և շինությունների շինարարություն» հոդվածով՝ միաժամանակ փոփոխելով ընթացիկ ծախսերի դասակարգման տարրերի անվանումները ոչ ֆինանսական ակտիվների գծով ծախսերի անվանումներով: Նշվածով պայմանավորված համապատասխան նվազեցումներ կատարել նաև Նախագծի NN 2 և 4 հավելվածներում՝ 1139 ծրագրի 11001 միջոցառման գծով։

3․ Նախագծի N 4 հավելվածի վերջին տողում շարադրված «ՀՀ արդարադատության նախարարություն» բառերը փոխարինել «ՀՀ արդարադատության նախարարության պրոբացիայի ծառայություն» բառերով:

4․ Նախագծից հանել 8 հավելվածը և ըստ այդմ խմբագրել 1-ին կետը:

	Չի ընդունվել։
ՀՀ 2024 թվականի պետական բյուջեով ՀՀ արդարադատության նախարարության պրոբացիայի ծառայությանը հատկացված ընդհանուր միջոցների հաշվին՝ այդ թվում՝ եռամսյակային վերաբաշխումների միջոցով, հնարավոր չէ ապահովել էլեկտրոնային հսկողության սարքերի ձեռք բերումը։ Միևնույն ժամանակ, ՀՀ ֆինանսների նախարարի գրությամբ նշված  «Պրոբացիայի մասին» ՀՀ օրենքի 44-րդ հոդվածի 1-ին կետի վերաբերյալ դիտարկման հետ կապված, նշենք, որ տվյալ հոդվածի կարգավորումների վերաբերյալ բազմաթիվ քննարկումներ են իրականացվել դատավորների, դատախազների, քննիչների և այլ շահագրգիռ մարմինների հետ՝ պետական միջոցների խնայողության և էլեկտրոնային հսկողության սարքերը պրոբացիայի շահառուի միջոցների հաշվին կիրառելու անհրաժեշտության համար։ 
Պրոբացիայի ծառայությունը դատական ակտ կատարող մարմին է, իսկ էլեկտրոնային հսկողության սարքերի ֆինանսավորումը իրականացվում է բացառապես դատական ակտով, հետևաբար Պրոբացիայի ծառայության կողմից շահառուի ֆինանսական միջոցների հաշվին էլեկտրոնային հսկողության սարքերի կիրառման առաջարկը կդիտվի որպես կողմնակի ազդեցություն դատարանի որոշման վրա։

